
7-МАВЗУ: МАВЗУЛИ ҚАТЛАМЛАРНИНГ 

АТРИБУТИВ МАЪЛУМОТЛАР ЖАДВАЛЛАРИ 

БИЛАН ИШЛАШ.



Атрибутив маълумотлар жадвали билан ишлаш

ГАТ пайдо бўлгандан кейин географик маълумотлар билан бир қаторда

жадваллар, диаграммалар ва бошқа иқтисодий, ҳуқуқий маълумотлар

киритилиш имконияти пайдо бўлди. Бунда энг асосий эътибор маълумотлар

базасида қайси турдаги маълумотларни ва қайси усул билан тасвирлашга

қаратилган. Бундай маълумот тури эса қисқача атрибут маълумотлар деб

аталади.

Атрибутлар бу маълумотлар базасида ўрин олган сонли ва белгили

(рамзли) тавсифлардир.

Атрибутларда сақланадиган маълумотлар умумий, таркибий ва белгили

турларга тегишли бўлиши мумкин. Масалан ГАТда картада тасвирланган йўл

тўғрисидаги маълумотларни атрибут кўринишда қуйидагича тасвирлаш

мумкин.



Атрибут тўғрисидаги фикрларни янада кенгроқ ёритиш учун қуйида бир

мисол келтирамиз. Масалан, бизга берилган туманда ҳар хил турдаги уйлар

берилган. ГАТ ёрдамида унинг рақамли картасини тасвирлаганимиздан сўнг у

полигон кўринишда тасвирланади, ваҳоланки бизга у уй тўғрисида тўлиқ

маълумот керак бўлиши мумкин. Бунда бизга атрибут маълумотлар тушунчаси

ёрдам беради. Атрибутли маълумотлар базасида бу уй тўғрисидаги барча

маълумотлар жумладан уйнинг майдони, почта манзили, қаватлар сони,

ишлатилган материаллар тўғрисидаги маълумот, пойдевор (фундамент) тури,

қурилган йили, аҳоли сони ва бошқалар сақланади.

Демак юқоридаги фикрлардан кўриниб турибдики атрубутлар: жадвал,

белги, сон (кодлар, сонли ахборот) ва график белги (ранг, тасвир, контурларни

тулдирувчи) кўринишида бўлиши мумкин.

ГАТнинг маълумотлар базасида атрибут маълумотларни тасвирлашнинг

асосий формаларидан бири бу жадвал кўринишдир.





Обектнинг белгиларини кўрсатиб берадиган ва маълумотларнинг мавзули

кўринишига мос келадиган атрибутлар жадвал кўринишда сақланади. Бунда

ҳар бир обект қаторларга жойлаштирилса, уларнинг атрибут маълумотлари

устунларга жойлаштирилади.

ГАТда атрибут маълумотларнинг миқдори улкандир. Улар ижтимоий-

иқтисодий, табиий ва аниқ бўлган маълумотлар асосида тузилиши мумкин.

Баъзи атрибутларнинг вазифаси фақатгина жой ёки обектни кўрсатиб бериб

уларни бир биридан ажратишдан иборатдир. Масалан кўча адреслари, участка

номерлари бунга мисол бўла олади. Атрибутлар турли вазифасига биноан

турларга бўлиниши мумкин ва улар қуйидагилар:

 Номинал

 Ординал

 Интервал

 Коеффитсентли



Номинал атрибут маълумот: атрибутнинг энг оддий тури бўлиб, вазифаси

бирор бир жисмни икинчисидан ажратишдан иборат. Жой номлари, уй номлари ва

бошқалар бунга яхши мисол бўла олади. Номинал атрибутлар асосан рақамлар,

ҳарфлар ва баъзида рангларни ўз ичига олиши мумкин.

Ординал атрибут маълумот: маълумотларнинг қиймати табиий кетма

кетликни ташкил қилади. Масалан Канада ўзининг ерларини синфларга бўлиб

баҳолайди ва 1-синф ерлари энг яши ер деб баҳоланса, 2-синф ўртача ер деб

баҳоланади. Ўзбекистонда бундай баҳолаш 100 баллик шкала асосида бажарилади.

Интервал атрибут маълумот: қийматлар орасидаги фарқ маънога эга.

Масалан Тселсий даражаси. Бунда биз 20-30 даража 10-20 даражадан фарқ қилади

деб айта оламиз.

Коеффитсентли: бу турдаги аттрибут маълумотларда коеффитсент муҳим аҳамият

касб этади. Масалан: оғирлик бу бир коеффитсент ва биз 100 кг махсулот 50 кг ли

махсулотдан 2 марта оғир деб аниқ айта оламиз. Лекин даражага келганда, 20

даража 10 даражага қараганда 2 марта иссиқ деб айта олмаймиз, сабаби интервал

сифатида кўрсата олишимиз мумкин.



Атрибут маълумотларни базага

киритишнинг муҳим қулайликларидан

бири бу стандарт формадаги сўровлар,

турли хил филтрлар ва математик

мантиқ ёрдамида маълумотлар базаси

обектларини таҳлил қилиш

имкониятидир. ГАТда атрибут

ахборотларни сақлашнинг турли хил

усуллари мавжуд:

- тизимнинг барча обектлари учун

1-2 та стандарт атрибутларни сақлаш;

- фазовий обектлар ва реляция

тўғрисидаги ахборотлар билан боғлиқ

атрибутлар жадвалини сақлаш;

- тармоқли маълумотлар базаси

элементларига кўрсатмаларни (манба) ни

сақлаш;

- агар тизим классификатор

ёрдамида ишласа унда хеч қандай

атрибут маълумотларни сақлашнинг

зарурияти йўқ.



Шундай қилиб

ГАТда иккита асосий

маълумотлар синфи

қўлланилади географик

ва атрибут маълумотлар.

Улар орасида тизимда

ўзаро боғлиқлик ташкил

этилган.



Барча ГАТ дастурлари атрибут

маълумотларни яратиш, таҳрир қилиш

ва уни бошқариш хусусиятига эга. Бундан

ташқари бу дастурлардаги маълумотлар

базасани бошқарувчи кичик дастурлар

ҳам шундай имкониятни беради.

Фақатгина баъзи дастурларда

маълумотлар базасини бошқариш катта

аҳамият касб этса, баъзи дастурлар

маълумотларни таҳлилига катта этибор

қаратишган. Шу сабабли ҳам ГАТда

маълумотлар билан ишлаётган сизнинг

мақсадингизга қараб дастурни

танлашингиз ва ишлатишнгиз керак

бўлади.



Эътиборингиз учун

рахмат!


